
C O N G R E G A T I O GENERALIS CLXII 

16 novembris 1965 

Exc.mus P. D. IACOBUS L E CORDIER , ep. tit. Prienensis, Ss. Conci­
lii subsecretarius: 

Missam de Spiritu Sancto celebrat exc.mus D. Narcissus Jubany, ep. 
Gerundensis in Hispania. 

Evangelium inthronizat exc.mus Eduardus Schlotterback, vicarius 
apostolicus Keetmanshoopensis in "South West África". 

Cantus proprii: nn. 26 et sequen tibus. Oratio fidelium: n. 88 . 
Cantant alumni Augustiniani ab Assumptione, et pueri Cantores Vien-

nenses. 
Fratres venerabiles, Dominum precemur ut inter innumerabiles pue-

ros cantores nostrarum dioecesium, muí ti ad sacerdotium vocentur et 
perveniant ad laudem Dei! [Plausus]. 

Pueri cantores exsequuntur Dúo Seraphim, auctore Vittoria. 

[Post Missae celebrationem et orationem « Adsumus »]: 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Congregationem generalem 162 moderabitur em.mus ac rev.mus 
D. card. Petrus Gregorius Agagianian. 

Et propono statim vobis, Patres venerabiles, suffragationem de in­
tegro cap. I I schematis de Ecclesia in mundo huius temporis. Est suffra­
gatio 4 7 9 . Lego initium et finem. Videatis pag. 32 [cf. pag. 446-452]. 
Patres venerabiles, hoc caput I I , quod pro toto lectum habendum est, 
placet vobis, non placet, placet iuxta modum? Respondeatis. 

In hac congregatione, Patres venerabiles, vobis distribuetur Noti­
ficado [cf. vol. IV, pars I, pag. 49] quam heri feci de qualificatione 
theologica doctrinae quae in schemate constitutionis dogmaticae de di­
vina revelatione exponitur, et suffragationi subicitur in próxima sessione 
publica conciliari. 

Deinde, textus schematis decreti de apostolatu laicorum de quo 
agetur in sessione item diei 18 huius mensis. 

Et audiatis exitus suffragationum qui nondum lecti sunt. 

Suffragatio 474: 

Praesentes votantes Patres 2 .133 

Dixerunt placet 2 .088 
non placet 35 
placet iuxta modum 8 

Suífragia nulla 2 

Suffragatio 475: 

Patres praesentes votantes 2 .144 

Dixerunt placet 2 .057 
non placet 74 
placet iuxta modum 11 

Suffragia nulla 2 

Suffragatio 476: 

Patres praesentes votantes 2 .149 

Dixerunt placet 1.672 
non placet 18 
placet iuxta modum 4 5 3 

Suffragia nulla 6 

Suffragatio 477: 

Patres praesentes votantes 2 .115 

Dixerunt placet 2 .074 
non placet 34 
placet iuxta modum 3 

Suffragia nulla 4 

Suffragatio 478: 

Patres praesentes votantes 2 .155 

Dixerunt placet 2 .115 
non placet 35 
placet iuxta modum 3 

Et suffragia nulla 2 

Nunc, properamus ad legendam sequentem suffragationem. Opor­
tet hodie, Patres venerabiles, currere quia tempus instat, sed hic cur-

sus non nocet ñeque libertati ñeque serietati suffragii. Aliquis benefactor 
nostrae secretariae donavit pastillos ad guttur reficiendum, et ad vocem 
clariorem reddendam. Dum gratias agimus, speramus fore ut bi pastilli 
suum bonum effectum sortiantur! 

Videatis pag. 4 2 , nn. 3 3 - 3 6 [cf. pag. 456-458]. Placet, Patres vene-
rabiles, non placet? 

Moderator: Enuntiatur novus textus ad suffragationem. 

Exc.mus P. D . CASIMIRUS MORCILLO , arch. Matritensis-Complu-
tensis, subsecretarius: Suffragatio 4 8 1 : nn. 3 7 - 3 9 , pag. 4 4 [cf. pag. 
458-460]. Venerabiles Patres, placet an non placet? 

Moderator: Enuntiatur suffragatio de integro cap. I I I . 

Secretarius generalis: Videatis, Patres pag. 4 2 : Cap. III: De hu­
mana navitate in universo mundo [cf. pag. 456-460]. Patres, place trie 
vobis hoc caput quod tamquam integrum lectum habendum est, non pla­
cet, placet iuxta modum? 

Moderator: Enuntiatur alia suffragatio, ex cap. IV , a n. 4 0 ad 4 2 
inclusive. 

Exc.mus P. D. IOANNES K R O L , arch. Philadelphiensis Latinorum, 
subsecretarius: Suffragatio 4 8 3 . Videatis, Patres, pag. 5 0 , nn. 4 0 - 4 2 
[cf. pag. 463-466]. Ad hanc suffragationem 4 8 3 quaeritur: placet an 
non placet? 

Moderator: Enuntiatur nova suffragatio, a n. 4 3 ad 4 5 inclusive. 

Exc.mus P. D . V I L L E L M U S K E M P F , ep. Limburgensis, subsecreta­
rius: Suffragatio 4 8 4 , pag. 5 2 , a n. 4 3 usque ad finem cap. I V 
[cf. pag. 466-469]. Patres venerabiles, textus iste placet an non placet? 
Respondeatis suffragatione hac 4 8 4 . 

Moderator: Proponitur suffragatio de integro cap. IV . 

Exc.mus P. D. IOANNES K R O L , subsecretarius: Suffragatio 4 8 5 , de 
integro cap. IV . Videatis, Patres, pag. 5 0 [cf. pag. 463-469]. Integer 
textus pro lecto habeatur. Suffragatio fieri debet triplici consueta for­
mula: placet, non placet an placet iuxta modum? 

Moderator: Gradum nunc facientes ad secundam partem, velit 
exc.mus D . Franciscus Hengsbach, ep. Essendiensis, legere relationem. 

E X C . M U S P. D. FRANCISCUS HENGSBACH 

Episco pus Essendiensis 

[11] R E L A T I O 
AD TEXTUM R E C O G N I T U M I I a e PARTÍS * 

Venerabiles Patres, 

I 

Antequam de emendationibus, in I I a Parte schematis nostri factis, 
loquar, liceat mihi breviter haec in memoriam revocare: 

Finis Secundae Partis est consideratio quorundam problematum ur-
gentiorum nostri temporis sub luce earum orientationum, quas Prima 
Pars continet. 

Methodus procedendi eadem est ac ibi: id est adloquendi christianos 
et non christianos; incipiendo a quaestionibus maioribus concretis ali­
cuius campi, easque illustrando sub luce Evangelii et doctrinae Ecclesiae. 

Selectio materiae universalitatem mundi respicere conatur. Quaprop-
ter quaestiones nimis regionales, etiam fortasse magni momenti, omit-
tendae erant. 

Via media erat quaerenda in specificis difflcultatibus huius materiae. 
Id est 

via media inter sententias nimis generales, quae facile tamquam 
« piae exhortationes » sonant, et sententias nimis particulares, etiam 
forte nostram competentiam excedentes; 

via media inter sermonem christianos tantum alloquentem et ser-
monem, qui specifice christiana enuntiare negligeret; 

via media inter opiniones, quae consensum satis communem non­
dum sunt adeptae, et meram repetitionem eorum, quae in manualibus 
scholae habentur; 

via media inter modum dicendi stricte propheticum, qui potius 
singulari alicui personae competit, et modum nimis doctrinarium qui, 
coram his quaestionibus, homines non veré moveré valeret. 

* Huiusmodi fasciculus Patribus distributus fuit in congregatione generali 161, 
die 15 novembris 1965. 

Haec omnia non facilia sunt, cum de textu praeparando agatur, qui [H] 
aptus esse debet ad inveniendum consensum desideratae maioritatis 
Patrum. Materia ipsa difficilis est, conciliariter nova, et quaestio de 
modo procedendi saepe plures opiniones et optiones admittit. 

II [12] 

Labor 5 Subcommissionum quae novos textus praeparaverunt, ani-
madversionibus Patrum innititur, ut videre potestis ex Relationibus 
particularibus. Hae animadversiones ampliores erant quoad quaedam 
puncta, v. g. quoad matrimonium et fovendam pacem, pauciores quoad 
alia, v. g. quoad vitam communitatis politicae. Pretiosae suggestiones 
etiam inveniuntur in iis quae scripto exhibita sunt. Ómnibus gratias 
agimus pro auxilio ita praestito textui revidendo. 

Animadversiones Patrum in nostra parte plura respiciunt: 
1) doctrinam: Desiderabatur in aliquibus rebus maior claritas, 

maior fidelitas erga doctrinam traditam, erga recentiora documenta Magi-
sterii, praesertim in doctrina sociali. Aliquibus videbantur limites com-
petentiae Concilii hinc inde excessae, v. g. in capite De vita oeconomica-
sociali et De communitate gentium; 

2) universalitatem: Aliqui Patres obiiciebant, schema adhuc ni­
mis respicere condiciones occidentales, alii non sufficienter populos pro-
gredientes et sub regiminibus marxisticis viven tes; quaedam etiam quae­
stiones non sufficienter attenderentur, v. g. odia racialia, quaestio mu-
lierum, quaestio ruricolarum; 

3) stylum: Aliquibus videbatur stylus nimis adhuc doctrinalis, 
exhortativus, aliquando lyricus, non sufficienter realisticus, aliis non suf­
ficienter propheticus, aliquoties nimis optimisticus (v. g. in capite 
De cultura vel De vita oeconomica-sociali). Deplorabatur Latinitas, quam­
vis non ita ut in Parte I. Desiderabatur etiam in hac Parte abbreviatio. 

I I I 

Examen accuratum animadversionum factum est. Permultae inde 
emendationes textus introduci potuerunt. Etiam abbreviatio in aliqui­
bus locis fieri potuit. Repetitiones eliminatae sunt, v. g. trahendo ea, 
quae de auxiliis populis in via evolutionis dicta erant in capite de oeco-
nomia, ad respectivos números de cooperatione oeconomica internatio-
nali. Logicus ordo perfici potuit multis in locis. Latinitas simplicior fa-
cta est: ita non iam timen tur neologismi, uti « cultura ». Doctrina accu-
rate revisa est, modus dicendi multis in locis aptior et diligentior effectus. 

[12] Pluries Patres novos textus pro quibusdam capitibus, v. g. pro 
matrimonio, proposuerunt, vel fundamentales reformationes structurae 
variorum capitum. Attamen, si eos simpliciter secuti essemus, maiori 
parti Patrum probabilius contradissemus. 

Laici in ómnibus Subcommissionibus cooperati sunt et pluries deci-
sivum influxum habuerunt in modum res exprimendi, v. g. quoad ma-

[13] trimonium, vitam oeconomicam et communitatis politicae. Haec felix 
cooperatio iam applicationem constituit alicuius principii, quod in docu­
mentis nostris De Ecclesia, De apostolatu laicorum et etiam in nostro 
schemate doctrinaliter enuntiatur. 

I V 

De quibusdam particularibus quaestionibus variorum capitum pauca 
verba addere velim: 

1) In capite de dignitate matrimonii et familia doctrina Ecclesiae 
non evolvenda erat in iis punctis quae obiectum Commissionis specia-
lis Pontificiae constituunt. Quaestiones discussae apertae manserunt. In 
doctrina de amore coniugali, ad eius naturam et ordinationem quod 
attinet, textus sequitur doctrinam Pii XI et X I I . In eis quae dicuntur de 
honéstate actus coniugalis et fecunditate responsabili, urgentur ordo 
obiectivus moralis et magisterium Ecclesiae. Spiritualitatis coniugalis 
et pastorationis huic campo praestandae ratio amplior habetur. 

2) In capite de cultura ipse conceptus culturae magis explica tur, 
antinomiae huius campi clarius apparent. Relatio culturae ad scientias et 
artes ex una parte, ad religionem ex alia, magis enucleatur; historicae 
considerationi suus locus tribuitur. Participatio mulierum sublineatur, 
universalitas magis respicitur. 

3) In capite de vita oeconomica-sociali situatio concreta distin-
ctius exponitur. Diligenter ratio habetur recentissimorum documento-
rum Magisterii Summorum Pontificum, v. g. in doctrina de destinatione 
communi rerum materialium, vel de migrationibus. Conceptus laboris 
clarius proponitur. Quaedam res in textu priore paululum adhuc negle-
ctae in meliore luce ponuntur, v. g. fames in mundo, momentum agri-
culturae et servitiorum oeconomicorum, operae praestitae a moderato-
ribus inceptuum, factum automationis. Diligenter revisa est doctrina de 
participatione operariorum in oeconomicis rebus gerendis, de operistitio 
et de poli tica monetaria. Etiam condicio singularis statuum totalitario-
rum magis attenditur. 

4) In capite De vita communitatis politicae pauca emendata sunt, 
imprimis ea quae pertinent 

ad conceptum boni communis, [13] 
ad auctoritatem politicam eiusque rectum usum, 
ad ius civium contra abusum auctoritatis resistendi, 
ad ius et officium suffragandi, 
ad pluralismum in societate hodierna et 
ad rectam cooperationem intra Ecclesiam et statum. 

5) Gravissimae suae responsabilitatis conscia, Commissio revidit [14] 
integrum caput, quod nunc inscribitur De pace fovenda et de communitate 
internationali promovenda. Prae oculis nostris stetit multitudo innume-
rabilis victimarum alicuius novi belli mundialis; stetit etiam perplexitas 
conscientiae moderatorum politicorum et militarium, qui obliga tionem 
iura populorum protegendi coniungere debent cum obligatione evitandi 
alicuius fratricidii universalis. Fortiter in re, fortiter, sed etiam circum-
specte in modo, declinato omni modo nimis scholari, casuistico et mere 
emotionali, sermo esse debuit. Evitanda erat omnis species nimiae sim-
plificationis rei, ne videamur, in re tam difEcili promptas solutiones con­
cretas proponere velle vel posse. 

Substantiam doctrinae textus anterioris omnino servandam esse, post 
omnes animadversiones Patrum putavimus. Ordinem tamen et modum 
dicendi profunde mutavimus. Idea directrix magis adhuc clare apparet 
idea pacis, cuius natura amplius adhuc evolvitur in introductione. Hoc 
loco etiam nunc enuntiatur, in formula quae pericula falsae interpreta-
tionis evitat, laus non violentiae. In sectione, quae nunc prima est, De 
bello vitando magis explicatur vis iuris gentium, cum damnatione crimi-
num respectivorum, praesertim genocidii, et etiam caecae obedientiae 
scelestis iussis praestitae. Postulatur evolutio legis positivae quoad res 
bellicas, et in hoc contextu suadetur provisio iuridica pro casu sincerae 
obiectionis conscientiae. Claris verbis, orientatis in doctrina recentiorum 
Pontificum,1 damnatur bellum totale, denuntiatur tamquam plaga gravis-
sima humanitatis cursus ad arma apparanda. Diligenter viae tractantur 
ad omne bellum vitandum, appetendo imprimis auctoritatis publicae 
internationalis institutionem, providendo tamen, etiam tempore ante hanc 
institutionem, et iurium protectioni et armorum diminutioni et periculi 
bellici aliis praecavendi viis. 

1 Quoad textum N. 8 4 , pag. 6 4 , linn. 3 7 - 3 9 , vide IOANNES X X I I I , Litt. 
Encycl. Pacem in terris: A.A.S., 55 ( 1 9 6 3 ) , p. 2 9 1 : « Quare aetate hac nostra, qua 
vi atómica gloriatur, alienum est a ratione, bellum iam aptum esse ad violata iura 
sarcienda ». Quoad textum N. 8 4 , pag. 6 5 , linn. 1 - 6 , vide insuper Pius X I I , 
Alloc. 2 0 sept. 1 9 5 4 : textus invenitur in Nota 1 , pag. 7 2 . 

37 

[14] Secunda Sectio ampliorem quaestionem aggreditur ordinis internatio­
nalis promovendi. Agit de cooperatione oeconomica, de problemate demo-
graphico honeste solvendo, de evolvendis formis etiam participationis 
christianorum. Optatur in Ecclesia universali organismus novus, qui ad 
haec omnia catholicos excitat. Iterum iterumque invitatio fit ad collabo-
rationem oecumenicam et cum ómnibus hominibus qui veré appetunt 
pacem, ad opus inspiratum eis veritatibus et desideriis quae, nostrum 
omnium etiam nomine, Summus Pontifex Paulus V I , feliciter regnans, 
expressit in sermone Neo-Eboracensi. 

[15] V 

En, Venerabiles Patres, fructus modesti nostri laboris. Ita laboravi-
mus, spero, in textu emendando, ut eum vestro suffragio confirmare pos-
sitis. Imperfectiones quae manent, nos minime latent. Adiuvate nos 
vestris « modis » ut hoc documentum ad eam formam perfici possit, quae 
ultimo nisui nostro conciliari digna est. Adiuvate nos, ut intra tempus 
provisum eos absolvere possimus. Concéntrate diligentiam vestram in 
modos maioris momenti et ita redactos, ut facilius hoc documentum ad 
finem felicem ducatur. Nostrum schema tune non tantum opus Concilii 
concludit, sed etiam opus posteonciliare Ecclesiae in mundo huius tem­
poris aperiet. 

Moderator: Gratias máximas exc.mo relatori, toti commissioni et, 
peculiari ratione, adeo diligenter ac strenue adlaborantibus subcommissio-
nibus sive e clero sive a laicatu. 

Enuntiatur nunc suffragatio sub n. 5 0 , et, per aliam schedulam, im-
mediate suffragatio circa nn. 5 1 - 5 3 inclusive. 

Em.mus P. D . IACOBUS L E CORDIER, subsecretarius: Suffraga­

tio 4 8 6 . Pag. 5 , Partis I I n. 5 0 [cf. pag. 474]. Placet vel non placet? 

Exc.mus P. D . C A S I M I R U S MORCILLO, subsecretarius: Suffragatio 

4 8 7 , nn. 5 1 - 5 3 [cf. pag. 474-477]. Patres venerabiles, textus lectus 
placet an non placet? 

Moderator: Enuntiatur nova suffragatio, a n. 5 4 ad 5 6 inclusive. 

Exc.mus P. D . IOANNES K R O L , subsecretarius: Suffragatio 4 8 8 . 
Videatis, Patres, pag. 8 [cf. pag. 477-480]. Ad hanc suffragationem 4 8 8 , 
quaeritur: placet an non placet? 

Moderator: Enuntiatur suffragatio de integro cap. I Partis I I . 

Secretarius generalis: Patres venerabiles, proponitur suffragatio 4 8 9 , 
quae est de prooemio et de integro cap. I Partís I I . Videatis pag. 5 Par­
tís I I [cf. pag. 474-480]. Patres venerabiles, hoc prooemium et cap. I 
Partis I I , quod modo lectum est et pro integro lectum habendum est, 
placet vobis, non placet an placet iuxta modum? 

Interea lego exitus suffragationum qui ad nos pervenerunt. 

Suffragatio 479, quae est super integro cap. I I , Partis I uti patet: 

ínter Patres praesentes 2 . 2 1 2 
Dixerunt placet 1 . 8 0 1 

non placet 1 8 
placet iuxta modum 3 8 8 

Suffragia nulla 5 

Suffragatio 480: 

Patres praesentes votantes 2 . 2 1 6 
Dixerunt placet 2 . 1 7 3 

non placet 3 3 
placet iuxta modum 8 

Suffragia nulla 2 

Suffragatio 481: 

Patres praesentes votantes 2 . 2 2 7 
Dixerunt placet . 2 . 1 6 9 

non placet 4 5 
placet iuxta modum 9 

Suffragia nulla 4 

Suffragatio 482, quae est super integro cap. I I I Partis I : 

Patres praesentes votantes 2 . 2 2 3 
Dixerunt placet 1 . 7 2 7 

non placet 2 5 
placet iuxta modum 4 6 7 

Suffragia nulla 4 

Moderator: Gradum facientes ad cap. I I : De culturae progressu rite 
promovendo, proponitur suffragatio a n. 5 7 ad 6 3 inclusive. 

Exc.mus P. D . V I L L E L M U S K E M P F , subsecretarius: Suffragatio 4 9 0 . 
Pag. 2 2 , nn. 5 7 - 6 3 [cf. pag. 491-496]. Patres venerabiles, textus modo 
lectus placet an non placet? Respondeatis suffragatione 4 9 0 . 

Moderator: Proponitur nova suffragatio a n. 6 4 ad 6 6 inclusive. 

Exc.mus P. D. IACOBUS L E CORDIER, subsecretarius: Suffraga­
tio 4 9 1 {cf. pag. 496-499]. Haec est, Fratres venerabiles, suffragatio 
4 9 1 : placet vel non placet? 

Moderator: Proponitur suffragatio de integro capite de cultura. 

Secretarius generalis: Patres venerabiles, elenchus suffragationum 
invenitur tantum in I Parte, non in I I . Ergo omnes suffragationes po-
testis videre in primo fasciculo. 

Proponitur, igitur, suffragatio 4 9 2 , quae est de integro cap. I I Par­
tís I I . Videatis pag. 2 2 [cf. pag. 491-499]. Hoc cap. I I : de culturae pro­
gressu rite promovendo, quod pro toto lectum habendum est, placet 
vobis, Patres, non placet, placet iuxta modum? 

Nunc, Patres, audiatis alios exitus suffragationum. Antea, animad-
verto me, in suffragatione praecedenti, quae est 4 8 2 , oblitum esse suffra-
giorum nullorum, quae fuerunt quattuor. 

Exitus suffragationum postea legam. Nunc procedamus ad aliam 
suffragationem. 

Moderator: Transitus fit ad cap. I I I Partís I I : de vita oeconomica-
sociali, et proponitur suffragatio a n. 6 7 ad 7 0 inclusive. 

Exc.mus P. D . C A S I M I R U S MORCILLO, subsecretarius: Suffraga­
tio 4 9 3 . Cap. I I I : de vita oeconomica-sociali... nn. 6 7 - 7 0 [cf. pag. 
506-509]. Patres venerabiles, placet an non placet textus modo lectus? 

Moderator: Loquitur exc.mus D . secretarius generalis. 

Secretarius generalis: Patres venerabiles, « Sat prata biberunt. . . ». 
Velitis audire exitus aliarum suffragationum, quae mane factae sunt. 

Suffragatio 483: 

Patres praesentes votantes 2 . 2 2 7 
Dixerunt placet 2 . 1 0 7 

non placet 1 1 3 
placet iuxta modum 3 

Suffragia nulla 4 

Suffragatio 484: 

Patres praesentes votantes 2 . 2 2 2 
Dixerunt placet 2 . 0 9 5 

Moderator: Próxima congregatio generalis, crastina die, hora nona. 

Em.mus P. D . EUGENIUS card. T I S S E R A N T : Reponatur Sacrosanctum 
Evangelium. 

non placet 112 
placet iuxta modum 11 

Suffragia nulla 4 

Suffragatio 485, quae est super integro cap. I V , Partis I uti patet: 

Patres praesentes et suffragantes 2 .202 
Dixerunt placet 1.817 

non placet 99 
placet iuxta modum 2 8 4 

Suffragia nulla 2 

Suffragatio 486: 

Patres praesentes votantes 2 .149 
Dixerunt placet 2 .106 

non placet 39 
Suffragia nulla 4 

Suffragatio 487: 

Patres praesentes votantes 2 .150 
Dixerunt placet 2 .052 

non placet 91 
placet iuxta modum 4 

Suffragia nulla 3 

Suffragatio 488: 

Patres praesentes votantes 2 .163 
Dixerunt placet 2 .011 

non placet 140 
placet iuxta modum 10 

Suffragia nulla 2 


